
23

2009 ԷՋՄԻԱԾԻՆ Գ 23

Տ. ՍԱՀԱԿ ԵՊԻՍԿՈՊՈՍ ՄԱՇԱԼ0ԱՆԻ ՔԱՐՈԶԸ՝ 
ԽՈՍՎԱԾ ՄԵԾԻ ՊԱՀՈՑ ՉՈՐՐՈՐԴ՝ ՏՆՏԵՍԻ ԿԻՐԱԿԻԻՆ 

Ս. ԷՏՄԻԱԾՆԻ ՄԱՅՐ ՏԱՃԱՐՈՒՄ
(15 մարտի 2009 թ.)

«Դուք ձեզ բարեկամներ շահեցեք անի­
րավ մամոնայից, որպեսզի երբ ան սպաոի, 
ձեզ ընդունին երկնային հարկերու մեջ»։

(Ղուկ. ԺԶ 9)

Ինչպես որ բնաբանեն հասկցաք, այսօր շատ կարևոր նյութի մասին պիտի խոսինք։ Ե- 
կեղեցվո խորանեն խոսվելիք որոշ նյութեր կան, որ շատ դժվար են և, ընդհանրապես քա­
րոզիչները կխուսափին, ունկնդիրներն ալ չեն սպասեր, որ անոնց մասին խոսվի։ Անոնցմե 
մեկը քաղաքականությունն է, մյուսը՝ սեռականությունը, իսկ մյուսն ալ փողն է՝ դրամը։ 
Հարկավ գիտեք, որ ամբողջ աշխարհը ասոնց մասին կխոսի, և մենք չենք խոսիր. մի քիչ 
տարօրինակ է, հետևաբար մենք լավ գիտենք, որ Մուրբ Գիրքին մեջ այս երեքի մասին ալ 
կխոսվի, և մենք ալ չենք կրնար խուսափիլ ասոնց մասին ալ խոսելու։ Ուստի այսօր մենք 
պիտի խոսինք այս կիրակիի մեզ պարտադրած նյութ մը։ Ես ալ չէի ուզեր խոսիլ, բայց փո– 
ղի մասին պիտի խոսինք։

Այս կիրակի Անիրավ տնտեսի կիրակին է և Ղուկասի Ավետարանի՝ Տեր Հիսուսի պատ­
մած մի առակից կառնե իր անունը։

Տեր Հիսուս խոսեցավ մեծահարուստ մարդու մը հետ, որ տնտես մըն էր իր կալվածնե– 
րու վրա, և օր մը ամբաստանություն կլինի այս տնտեսի մասին, որ չարաչար օգտագործում 
է մեծահարուստի ապրանքները, կկանչե, կըսե՝ հաշիվդ տուր ինձ։ Երբ որ հաշիվդ կփակես, 
անկե հետո ալ այլևս չէս կրնար այս պաշտոնի վրա մնալ, պիտի ձգես ու երթաս։ Եվ խեղճ 
տնտեսը կմտածե, կըսե՝ «Ի՞նչ պիտի ընեմ, այս տարիքիս չեմ կրնար հող մշակել, չեմ կրնար 
մուրալ, կամչնամ»։ Ի վերջո գյուտ մը կհնարե։ Երբ որ պարտապանները կուգան, կհարցնե.

- Դուն որքա՞ն պարտք ունիս իմ տիրոջս։
- Հարյուր լիտր ձեթ։
- Առ պարտամուրհակդ, նստե գրե հիսուն։
Մարդը կզարմանա այս բարյացակամության վրա և բարեկամ կդառնա տնտեսի հետ։ 

Մեկ ուրիշին կըսե.
- Դուն որքա՞ն պարտք ունիս։
- Հինգ հարյուր պարկ ցորեն։
- Նստե գրե չորս հարյուր պարկ։
Այս մարդն ալ կզարմանա և բարեկամ կդառնա և այսպես կշարունակվի։ Հարկավ թե 

տիրոջ ականջին կհասնի պատահածը։ Ի՞նչ պետք է ընե մեծահարուստ տերը. պետք է

պատժե, չէ՞, բայց ճիշտ հակառակը՝ կգնահատե, տնտեսի մտքի աշխատելակերպը կգնա- 
հատե։

Ավետարանի ամենեն դժվար առակներեն մեկն է ասիկա, և շատ ուշադիր պետք է մո­
տենանք մենք։ Հոս ոչ թե Հիսուս կըսե, որ մենք այսպես անիրավ տնտեսին պես ըլլանք, 
կամ Աստված կնմանի այս մեծահարուստին։ Հիսուս կըսե, որ տնտեսի մտքի աշխատանքը 
մեծահարուստի մտքի աշխատանքին մոտ էր, և գնահատվեցավ այդ մտածելակերպի տե­
սակը։ Եվ տերը կըսե, որ Աստված ունի նաև մտքի աշխատանք ու մտածելակերպ՝ որպես 
Տեր Արարիչ։ Եվ դուն՝ որպես տնտես, պետք է Աստուծո գնահատանքը շահելու համար աշ­
խատցնես քու միտքդ։ Եվ տերը կըսե, որ ձեր բոլոր ունեցվածքը, որ Ավետարանի լեզվով 
«մամոնա» է, անիրավ է ադիկա։ Ինչո՞ւ, որովհետև ձեզմե ոչ մեկը իրական տերն է անոր։ 
Բոլոր հարստությունները կպատկանին Աստուծո, բնության, մարդկային ցեղին։ Դուք 
կկարծեք, որ ձեր ուղեղեն մեկ գրամ պակսեր, ձեր այսօրվան բանկային ունեցած դրամը 
կրնայիք ունենա՞լ, չէիք ունենար։ Հետևաբար մենք ինչ որ ունինք, անոնց տնտեսն ենք, ոչ 
թե իրական տերը, ուրեմն օր մը պիտի ձգեք այս բոլոր հարստությունը։ Տեր Հիսուս կըսե, 
որ պետք է լավ օգտագործեք անիկա և այն ատեն Աստված կծափահարե ձեզ, Աստված 
կգնահատե, որովհետև մենք, երբ որ կնայինք աշխարհին, կուզենք գնահատվիլ միայն 
մարդոցմե։ Տեր Հիսուս ըսավ նույնիսկ իր ժամանակի հավատացյալներուն. «Դուք մարդոց- 
մե եկող փառքը կնախընտրեք Աստուծմե եկող փառքեն։ Չեք ուզեր Աստուծո աչքին մտնել, 
դուք կուզեք մտնել ուրիշ մարդոց աչքին»։ Տեր Հիսուս կըսե, որ մեծ սխալ կընեք, որովհետև 
օր մը պիտի սպառի անիկա և ձեզմե յետ պիտի առնվի, ի՞նչ պիտի ըլլա ձեր վիճակը, երբ 
որ ձեր հոգին մարմինեն բաժնվի, մերկ հոգի ըլլալով մնաք դուք, ի՞նչ պիտի ընեք։

Տեր Հիսուս կհայտնէ, որ մեզմէ զատ ուրիշ բնակիչներ կան. այս աշխարհը մենք կբաժ­
նենք հրեշտակներու հետ, այլ հոգիներու հետ, սատանաներու հետ։ Այս պարապությունը, 
որ կտեսնեք, այնքան ալ պարապ չէ։ Ես տասներորդ լսարանում ընկեր մը ունեի Մուստա- 
ֆա անունով, իսլամ էր։ Մկսավ անաստված դառնալ, շարունակ անաստվածության գիր 
քեր կկարդար, կվիճեինք, հետո արձակուրդ եղավ, տասնմեկերորդ դասարանը եկավ, տե­
սա, որ բոլորովին փոխված է։ Օրը հինգ անգամ մզկիթ կերթար, կրոնական գրականութ­
յուն կկարդար. ի՞նչ էր փոփոխությունը մեկ ամառվա մեջ։ Դեպքը սա էր։ Ինքը գյուղ կեր 
թա, դասարանի ուրիշ մեկ ընկերոջ հետ միասին, այգիի մեջ կաշխատի։ Եվ այգիի մեջ 
տնակ մը կա՝ գերեզմանատան մոտ։ Եվ գիշեր մը այդպես, ինչպես որ գիտեք, երիտա­
սարդները կընեն, հայհոյանքով, խնդալով կսկսին ժամանցելու։ Կեսգիշերին տանիքի վրա 
ոտքի քայլեր կլսեն, կկարծեն, որ կատու է, կոշիկ կնետեն, բայց կհասկնան, որ ասիկա կա­
տուի ոտնաքայլերու ձայները չեն, մարդ մըն է, որ կշրջի։ Հետո դուրսէ մեկը կսկսի դուռը 
հրելու, մեկը անմիջապես կացինը կառնե, մյուսը՝ դանակը, կսպասին, և դուռը ինքնաբերա­
բար կբացվի, և ներս հողմ մը կմտնե, զորավոր հողմ մը, ամբողջ սենյակը տակն ու վրա 
կնե և իրենց ալ գետնին կպառկեցնե, այդ հոգին կնստի իրենց կուրծքին վրա և կսկսի սեղ­
մելու անոնց կոկորդը, խեղդելու պես։ Խեղճերը կսկսին պոռալու, Աստծո անունը կանչելու, 
և կամաց-կամաց այդ աներևույթ ձեռքերը կթողուն և կերթան։ Ամբողջ գիշերը դողդողալով 
կանցնցնեն տնակի մեկ անկյունը քաշված։ Եվ այս դեպքը իր բոլոր միտքը, կփոխե իր ա մ  
բողջ տեսակետները, որ ամեն ինչ նյութ է։

Դուն վստահ ես, որ, իրապես, այս եկեղեցվո պարապությունը այնքա՞ն ալ պարապ է։ 
Գիտությունը մեզ կըսե, որ հոս են հեռուստացույցի բոլոր ալիքները, վիվասելը, արմենթելը, 
ռադիոի բոլոր կայանները հոս են, բայց Մ. Գիրքը կըսե, որ հոս կա նաև Աստծո հոգին, հոս 
կան հրեշտակներ, և դուրսը փողոցներում ուրիշ բաներ կան։ Իմ քահանայությանս մի 
շրջանին կին մը եկավ և ըսավ՝ ես տունս թզուկներ կտեսնեմ, փոքրիկ կանաչ մարդիկ 
կտեսնեմ։ Նախ շատ կարևորություն չտվի, սակայն շատ խնդրեց, որ գնամ տունը օրհնեմ։ 
Գացի տնօրհնեքի։ Տունը հինգ հոգի կային, հինգն ալ կտեսնեին այս բոլորը (ասոնցմե մեկը 
երիտասարդ փաստաբան էր), երբ աղոթեցինք վերջացրինք, ըսին, որ այլևս չեն երևար։ Ի- 
րապե՞ս, մենք այնքան առանձին ենք այս աշխարհի մեջ։ Հեռուստացույցով կդիտեի աղջ­
կա մը հաղորդումը, որ տասներորդ հարգեն վար ինկած է, ինկա՜ծ է և չէ մեռած։ Աղջիկը 
կպատմե, որ ամբողջ գիշեր դաս աշխատելուց հետո օդ առնելու համար պատուհանը կբա­
նա, թմրած վիճակով մի քիչ առաջ կերթա և ինքնզինք կգտնե պարապության մեջ, գլորվե­
լով կիյնա վար և կըսե՝ «կրցա միայն Աստուծո անունը տալ՝ Աստված իմ, փրկե ինձ։ Եվ ես 
կզգայի, որ երբ որ կիջնեյի կարծես անտեսանելի ձեռքեր կթեթևցնեին իմ անկումս»։

Իրապես կհավատաք, որ միայն ձեր հայրը կամ մայրը կրնան օգնել ձեզ։ Կան ուրիշ ի  
րականություններ և ճշմարտություններ։ Կրնամ շատցնել այս օրինակները, երկու ժամ ձեզ 
կրնամ խոսել։ Վստահ եմ, որ երբ դուք ալ մի քիչ մտածեք, ձեր հիշողությունը պիտի պ ա տ  
մե ձեզի, որ դուք ալ գիտեք այդպիսի պատմություններ, ձեր տատերը, պապերը պատմած 
են, թերևս դուք ապրած եք։

Ուրեմն Տեր Հիսուս կըսե մեզի որ կա՜ անտեսանելի աշխարհ, որ բնակված է մարդոցմե 
ավելի։ Ավելի բազմություն կա հոն և երբ որ քո խեղճ հոգին մարմնեդ բաժնվի, պանդուխտ 
և օտար մնաս այս մթնոլորտի մեջ, ի՞նչ պիտի ընես։ Եվ Տեր Հիսուս կըսե, որ քու դրամդ 
կօգնե քեզ։ Այդ գործին ալ կօգնե քու դրամդ։ Մենք կկարծենք, որ դրամին զորությունը 
մինչև գերեզման է, բայց Տեր Հիսուս կըսե, որ մեկ ճամփա կա, որ նույնիսկ այդ դրամի ուժը 
և զորությունը գերազանցէ այս աշխարհի սահմանները և հավիտենական արժեք ունենա 
անիկա, երբ որ դրամը կներդնես մարդուն վրայ, կը ծախսես մարդուն համար, երբ որ 
կդնես զայն բարիքին շատանալու նպատակով, երբ որ այն կդնես այս աշխարհի վրա եր­
ջանկությունը բազմացնելու և ահա՜ այն ատեն Տեր Հիսուս կըսե, որ աներևույթ հրեշտակ­
ները կուգան և բարեկամ կըլլան քեզ, քու մոտդ կբնակվին անոնք։ Որովհետև տիեզերա­
կան օրենքը սա է՝ նմանները իր վրա կգրավեն իր նմանները, ծաղիկը կգրավե թիթեռնիկը, 
մեղուն, իսկ դիակը կգրավե ճանճը, մոծակը, որդը։ Երբ որ կհայհոյես, երբ որ կանիծես, 
վստահ եղիր, որ այդ նմանատիպ ուժերը պիտի գան, պիտի մոտենան քեզ, և անիծած, 
հայհոյած անձեդ ավելի քեզ պիտի վնասեն, չարերը պիտի մնան քեզ հետ, անոր համար 
օրհնության արժեքը գիտցիր, լավ խոսքեր ելնե բերնեդ, հրեշտակային ձայներ ելնեն, ա­
ղոթք ելլե, Մուրբ Գիրքի խոսքերը ելլեն, այն ատեն հրեշտակները պիտի գան քու քովդ և 
քեզ հետ պիտի բնակին և այն ժամանակ թե՜ այս աշխարհի մեջ և թե՜ մյուսին քու բարե­
կամդ պիտի ըլլան։ ճիշդ է, որ հրեշտակները դրամով չեն հրապուրվիր, բայց կհրապուրվին 
սիրո դրսևորումներով, բարեկամությամբ ու բարեգործությամբ որ դրամի միջոցով մեկը 
մյուսին կրնա ցուցաբերել։

Այո, սիրելինե՜ր, առակ մը կըսե, որ «աղվես մը գիտե եղեր քառասուն հեքիաթ, քառա­
սունն ալ հավի մասին»։ Մենք ալ գիտենք քառասուն հեքիաթ, բոլորն ալ փողի եւ անհա­
տական հաջողությանց մասին։ Այսօր Տեր Հիսուս մեզ կպատմե քառասունմեկերորդ հե­
քիաթը, որ պետք է լավ սորվինք անիկա, որովհետև պիտի գա օր մը՝ մեր վերջին օրը, մեր 
հաշվետվության օրը որ մեր հավիտենական ճակատագիրը պիտի ճշդվի այս հեքիաթին 
մեզի փոխանցած դասը որքան լաւ սորվեր ենք կամ ոչ։ Տնտեսի առակին հավիտենական 
դասը այս է Տիրոջմե մեզի փոխանցված. «Դուք անիրավ մամոնայով, աշխարհի այս հարս­
տությամբ դուք ձեզ բարեկամներ շինեցեք, որովհետև երբ որ սպառի ան ձեզ ընդունին երկ­
նային հարկերուն մեջ»։

Մեծ պահքի այս կիրակին մեզի կհիշեցնե, սիրելինե՜ր, որ մենք տեսանելի աշխարհեն 
անտեսանելի աշխարհ կերթանք, և հետո այս աշխարհը մեզ համար անտեսանելի պիտի 
դառնա, և Մեծ պահքը մեզ կհիշեցնե, որ մենք պետք է ապաշխարենք, հոգևոր բաներու 
մասին մտածենք, ավելի շատ Մուրբ Գիրք կարդանք և նաև պետք է մտածենք ողորմութ֊ 
յան մասին։ Շիտակ է, որ մենք Տեր Հիսուսի մեզի տված պատգամները դրամի մասին չենք 
կրնար իրագործել, իրապա՜շտ ըլլանք, շատ ծանր բաներ կըսե Տեր Հիսուս դրամի մասին։ 
Կըսե՝ «ծախե ամեն ինչ, բաժնե աղքատներուն, հետո եկուր իմ ետևես, երկու շապիկ ունե­
ցողը մեկ չունեցողին թող տա»։ Երբ որ Տեր Հիսուս կխոսեր այսպիսի բաներ, կծիծաղեին 
մարդիկ և տակավին կծիծաղեն, նույնիսկ իր աշակերտները չէին կրնար ընդունել, եւ կը­
սեին՝ «ինչպե՞ս Հիսուս կրնա արհամարհել դրամի ուժը եւ վերաբերվիլ անտարբերորեն»։ Ի 
վերջո մամոնան լուծեց իր վրեժը Տեր Հիսուսեն։ Ինչպե՞ս։ Անոր աշակերտներեն մեկը խա­
բեց, հրապուրեց երեսուն արծաթով։ Հուդան ծախեց իր Տիրոջը փողի համար։ Եվ դրամը 
փաստեց այն վարկածը, որ միշտ կըսենք՝ ամենեն զորեղն է դրամը, նույնիսկ Աստուծմե ա­
վելի զորավոր է, հոգիեն ավելի զորավոր է, հավիտենական կյանքեն ավելի զորավոր է, 
կատակ չկա անոր հետ։

Տեր Հիսուս չարհամարհեց դրամը։ Տեր Հիսուս պարզապես կըսե, որ դրամը պետք է օգ­
տագործել ժպիտ ստեղծելու համար, գեղեցկությունը ավելցնելու համար, երջանկությունը 
բազմապատկելու համար։ Ուստի դրամով ողորմություն ըրեք, ձեզմե թող ելլե, այս հարս­
տության մեկ մասը թող ելլե ձեզմե, որովհետև ինչ որ այսօր կվայելես դուն՝ ուրիշ մարդոց 
կը պատկաներ, որ իրենց հարստութենեն մեկ մասը տվին քեզի։ Այս տաճարը պիտի չըլ­
լար, եթե մեծահարուստներ չըլլային։ Մեր բոլոր վանքերը, եկեղեցիները, երբ որ պատ­
մությունը կարդաք, իշխանավորներու և իշխանուհիներու կողմե շինված են։ Անոնք ալ 
քրիստոնյա էին մեզի նման և իրենց կյանքին մեկ պահը հասկցան, որ պիտի թողուն ամեն 
ինչ և պիտի երթան և այս առակի դասը լավ ըմբռնելով մարդկության թողուցին և բարիք 
գործեցին իրենց մամոնայով։ Աստուծո փառքը և մարդոց երջանկությունը կրնա բազմա- 
պատկվիլ, եթե լավ օգտագործենք մեր փողը և այլ աշխարհիկ ունեցվածքը։

Այսօր եկեղեցին փողի մեծ պետք ունի կյանքի ամեն մարզի մեջ։ Մեծահարուստներ ի ֊ 
րենց կարգին միշտ կուտան, և կսկսի եկեղեցաշեն այդ տվյալ գործը, բայց հետո այդ գործը 
կշարունակվի ձեր տվածներով, ձեր մոմի դրամներով, եթե դուք չեք մասնակցիր, օգուտ չու­
նի, անիկա միայն տաճար կըլլա, երբ որ դուք ձեր փողով կօգնեք, նույնիսկ վաթսուն դրամ 
մոմի փողով, այն ատեն մենք Աստուծո տունը կկերտենք, ձեր և մեր տունը կկերտենք։

Միրելիներ, կտեսնենք որ Տեր Հիսուս ամբողջ Ավետարանին մեջ հազիվ մի քանի կինե­
րը գովեց, որոնք դրամը օգտագործեցին ճիշտ Իր սիրտին համաձայն։ Անոնցմե մեկը այն 
այրի կինն էր, որ տաճարի գանձանակին նետեց երկու լումա և իր ամբողջ ունեցածը, և Հի­
սուս գնահատեց և ըսավ՝ բոլոր տվածներեն ավելի տվավ այս կինը։ Եվ մենք երկու հազար 
տարի կհիշենք այս կինը։ Ծափահարվեցավ այս կինը Տեր Հիսուսի կողմե, ոչ թե շատ բան 
տվավ, այլ իր սիրտը դրավ իր տվածին մեջ։

Միրելինե՜ր, եկեք մեր ունեցվածքին լավ նայինք։ Ամեն մարդ աղքատ է։ Մեծահարուստ­
ներն ալ աղքատ են։ Ես իր դրամով բավարարված մարդ չեմ տեսած մինչև հիմա, ամենը 
դրամի չգոյութենեն կգանգատին՝ եկեղեցականներն ալ մեջը ըլլալով։ Բայց Տեր Հիսուսը 
մեզ կըսե, որ կարևորը այդ չէ, թե ինչ ունիս դուն, քանի որ դուն տնտես ես միայն, այնպես 
գործածե քեզի վստահվածները, որ քու Տերդ գնահատե քեզ, և դուն ծափահարանք լսես 
թե՜ այս աշխարհի մեջ, թե՜ ՝ մյուսին։

Մեծ Պահքը, սիրելինե՜ր, ողորմության ժամանակն է նաև, պետք է անիկա հետևի մեր 
ապաշխարանքին, կրոնական մեր զգացումներուն, նաև մենք պատրաստակամ ըլլանք օգ­
նելու նյութապես, եթե կարող չենք մեր ձեռքերով, մեր ներկայությամբ և հետաքրքրությամբ 
աղքատին, որբին, հիվանդին վիշտը թեթևցնելով։ Նոյնիսկ եթե պարզապես ներկա 
գտնվելու արարողություններուն և ուրիշներու համար աղոթելով, գոհ կրնանք ձգել մեր Տեր 
Աստվածը։ Որովհետև մենք ամենքս տնտեսելու ենք Աստուծո մեզ տված ամեն ինչը՝ մեր 
առողջությունը, մեր ժամանակը, մեր տաղանդները աստվածահաճո կերպով, և Աստված 
պետք է նայի և գոհ մնա մեզմե։

Եկե՜ք Մեծ պահքի օրերը օգտագործենք, որպեսզի կյանքի այս մեծ դասը յուրացնենք և 
ապահովենք մեր հոգիի փրկությունը։

Տերը օրհնե ձեր բոլորը. Ամեն։




